
Annotatsiya: Ushbu maqgola freyming nazariyasi va uning siyosiy diskursga ta’siri haqida
batafsil ma’lumot beradi. Turli olimlarning fikrlari jamlanib, freymingning kommunikatsiya va
ijtimoiy ongga qanday ta’sir qilishi yoritilgan.

Kalit so‘zlar: Framing, siyosiy kommunikatsiya, ommaviy axborot, kognitiv lingvistika,
axloqiy tizim, jamiyat, siyosiy diskurs, sotsiologiya, media, strategik framing.

Annomauun: Sma cmamuvsi nOOPOOHO paccmampuaem meopuro pelimunea u eé eiusHue
HA NOAUMUYECKUU C)MCKpr. PaccmompeHbz MHEHUA paA3/TIUYHbIX yllé'Hblx, a makoce 6aUsAHUe
qbpezZMuHea HA KOMMYHUKAyUio u 06u;ecmeeHH06 CO3HdAHUe.

Knrwuesvie cnosa: CDpezZMuHa noaumudeckas KOMMYHUKAYUA, MACCOBAA qubopMauuﬂ,
KOcHUMUBHAas JUHSBUCNMUKA, MOpPAJIbHAA cucmemda, 0610;6617’160, noIUMuYecKuil aMC‘Kpr‘,
coyuonoaust, meoua, cmpame2udecKull ppetimune.

Annotation: This article provides an in-depth analysis of framing theory and its impact on
political discourse. It compiles perspectives from various scholars and explores how framing
influences communication and public perception.

Keywords: Framing, political communication, mass information, cognitive linguistics,
moral system, society, political discourse, sociology, media, strategic framing.

Freyming nazariyasi kognitiv fanlar va lingvistika sohalarida shakllangan tushuncha bo‘lib,
u jamiyatda mavjud bo‘lgan axborot ganday talqin gilinishini belgilaydi. Freyming asosida odamlar
muayyan masalalarni qanday tushunishi va ularga qanday munosabatda bo‘lishi yotadi. Amerikalik
tilshunos Jorj Lakoff tomonidan ilgari surilgan bu konsepsiya, aynigsa, siyosiy diskurs va ommaviy
axborot vositalarida keng qo‘llaniladi [1].

Shuningdek, kanadalik sotsiolog Erving Goffman freyming nazariyasini sotsiologik jihatdan
tahlil qilib, uni ijtimoiy muhitda odamlarning o‘zaro munosabatlarini tushuntirish uchun qo‘llaydi.
Goffman freymingni odamlarning ma’lum bir vaziyatni qanday talqin qilishlariga ta’sir giluvchi
tarkibiy tizim sifatida ko‘rib chiqadi [2].

Amerikaning siyosiy kommunikatsiya tadgigotchisi Robert Entman esa freyming
nazariyasini ommaviy axborot vositalari kontekstida o‘rganib, u orgali axborot ganday tanlanishi,
taqdim etilishi va talgin gilinishini tushuntiradi. Uning fikricha, freyming axborotni tanlab olish va
uni taqdim etish jarayonida ma’lum bir nuqtai nazarni ustun qo‘yishga yordam beradi [3].
Shuningdek, AQSHIik siyosiy olimlar Chong va Drukman freymingni siyosiy kommunikatsiyada
muhim omil sifatida ko‘rib chiqib, u qanday qilib omma fikriga ta’sir o‘tkazishi mumkinligini tahlil
qilishgan. Ularning fikricha, freyming samarali bo‘lishi uchun u ommaga doimiy ravishda taqgdim
etilishi va takrorlanishi kerak [4].

Freyming siyosatda muhim o‘rin tutadi, chunki turli guruhlar o‘z manfaatlarini ilgari surish
uchun freyming usullaridan foydalanadi. Masalan, AQshda konservativlar va progressivlar
muayyan masalalarni turlicha freymlash orgali omma garashini shakllantirishga harakat giladi.
Lakoffning fikricha, konservativlar ko‘proq muvaffaqiyatli freyming strategiyalariga ega bo‘lib,
ular oz g‘oyalarini keng tarqalgan metaforalar va til birliklari orqali mustahkamlaydi [5].

Progressivlar esa o‘z freyming strategiyalarini kuchaytirish uchun yangi yondashuvlarni
go‘llashlari kerak. Lakoffning ta’kidlashicha, freyming fagatgina til masalasi emas, balki chuqurroq

axloqiy tizim bilan bog‘liq. U progressivlarga quyidagi tamoyillarga amal gilishni tavsiya giladi:
haqiqat yetarli emas, ya’ni “Karbon chiqindilarini kamaytirish ilmiy jihatdan muhim” deb emas,
“Toza havo va suv bizning farzandlarimiz salomatligi uchun zarur” deyish kerakligini aytadi.
Birinchi jumla ilmiy dalil keltirsa ham, odamlarning hissiyotlariga ta’sir qilmaydi. Ikkinchi jumlada
esa freyming “farzandlar salomatligi’ga qaratilgan, bu esa odamlarning ongi va hissiyotlariga
kuchliroq ta’sir giladi.

Keyingi tamoyilda- oz qadriyatlaringizdan kelib chigishga undaydi va uni quyidagi misolda
ko’rishimiz mumkin: “Davlat tibbiy sug‘urtani ta’minlashi kerak, chunki iqtisodiy jihatdan
samarali.” Mazkur gapning pragmatic maqsadga erishishi dargumon. Freyming prizmasiorqali
garaganda u quyidagicha shaklga ega bo’ladi: “Hech kim og‘riq ichida azob chekmasligi kerak.
Sog‘ligni saqlash — inson huquqi”. Birinchi jumlada iqtisodiy jihat ta’kidlanib, axloqiy asos
unutilgan. Ikkinchi jumlada esa “inson huquqi” degan qadriyat ilgari surilgan bo‘lib, odamlarning
e’tiborini tortadi.

Keyingi tamoyilda u tushunarli hamda doimiy kommunikatsiya olib borishni ta’kidlaydi.
Masalan: “Ekologik toza energiya yaxshi bo‘lishi mumkin.” deyishning o’rniga “Yashil energiya —
bu kelajak. U ish o‘rinlarini yaratadi, iqtisodiyotni rivojlantiradi va sayyoramizni asraydi ” deyilsa,
jumladagi “kelajak”, “ish o‘rinlari” va “iqtisodiy rivojlanish” kabi kalit so‘zlarda freyming
kuchaygan bo’ladi. [6].

Freyming fagatgina siyosatda emas, balki igtisodiyot, ijtimoiy muammolar va hatto shaxsiy
qarorlar qabul qilish jarayonida ham katta rol o‘ynaydi. Masalan, iqlim o‘zgarishiga qarshi kurash
freyming strategiyalariga bog‘liq. Agar iqlim o‘zgarishi faqat statistik ma’lumotlar orqali
tushuntirilsa, u ommaviy qo‘llab-quvvatlashga ega bo‘lmasligi mumkin. Biroq agar u milliy
xavfsizlik, sog‘ligni saqlash yoki iqtisodiy farovonlik masalasi sifatida taqdim etilsa, odamlar uni
jiddiyroq gabul giladi [7].

Freyming nazariyasi shuni ko‘rsatadiki, ijtimoiy o‘zgarishlarga erishish uchun avvalo jamiyat
ongidagi freymlarni o‘zgartirish kerak. Masalan, Lakoff progressivlar uchun eng muhim freyming
usullaridan biri bu davlatni oilaga o‘xshatish ekanligini ta’kidlaydi [8].

Xulosa qilib aytganda, tilshunoslikda freyming inson tafakkuriga ta’sir qiluvchi kuchli
mexanizm bo’lib, u semantika, pragmatika, kognitiv tilshunoslik va diskurs tahlili kabi sohalarda
muhim o’rin tutadi. Freyming tamoyillari tildan ganday foydalanish, jamiyatdagi axborotni ganday
gabul qilish va talgin gilish jarayonini shakllantiradi. To‘g‘ri freyming strategiyalari yordamida
siyosiy g‘oyalar jamiyat ongiga chuqur singdirilishi va uzoq muddatli ijtimoiy o‘zgarishlarga sabab
bo‘lishi mumkin.

